
DTS — amalda

MUSTAQIL ISH, IJODIY ISH 
TAFOVUTLARI

Ta'Iimda, jumladan, boshlang'ich 
sinf ona tili ta'Iimida ijodiy ishlarni 
tashkil etish, uning samaradorligini 
oshirish o'quvchilarni ijtimoiy 
munosabatlarga tayyoriashda katta 
yordam beradi. Ammo, maktab 
o'qituvchilari orasida ijodiy ta'Iimni 
noijodiy ta'Iimdan farq qilish sohasida 
tushunmovchiliklar, ularning o'zaro 
tafovutlarini ajratislnda kamchiliklar 
ko'plab topiladi. Shu bols o'quvciiiiarga 
topshiriladigan mustaqil ishlarning 
barchasi ijodiy ish sifatida qabul 
qilinadi. Haqiqatan liam, tashkil 
etiladigan o'quv topshiriqiarining 
barchasini mustaqil ish, mustaqil 
ishlarni esa ijodiy ish deb qarash 
mantiqan chalkashlikka olib keladi. 
Bunday murakkab holatdan chiqib 
ketishning asosiy yo'llaridan biri - 
«mustaqil ish» va «ijodiy ish» 
tushunchalarini o'zaro chog'ishtirib 
o'rganish, ularning har biriga old 
alomadarni alohida-alohida ajratib 
ko'rsatishdir. Ular orasidagi farqiarni 
aniq ajratmay turib, ta'Iimni ijodiy 
tashkil etish to'g'risida fikr yuritib 
bo'Imaydi. Bundan xulosa shuki, 
o'quvchilarning tafakkuri bilan bilish 
faoliyati xususiyatlarini tizimli tahlil 
qilish zarur. Bilish faoliyati faqat 
tafakkurning ishimi yoki bilish 
jarayonlarida xotira ham ishtirok 
etadimi? Bulardan ko'rinadiki, 
boshlang'ich sinf ona tili ta'Iimida 
ijodiy ishlarni tashkil etish o'ta 
murakkab metodik hodisadir.

Darslarda o'tkaziladigan mustaqil 
ishlar dars tipiga, dars jarayonining 
turli bosqichlariga, o'quv materialining 
mazmuniga bog'liq bo'ladi. Ona tilidan 
o'rganiladigan har bir mavzu, har bir 
orfogramma xarakteriga muvofiq 
mustaqil ishlar uyushtiriladi. Ona tili 
darslarida o'tkaziladigan mustaqil 
ishlarga quyidagi talablar qo'yiladi: 
a) mustaqil ishlar pedagogik va 
psixologik tomondan asoslangan

(DarsUk materlallari ustida ishlash)
bo'lishi, o'quvchilarning yosh va 
individual xususiyatlariga, bilimiga mos 
bo'lishi, o'quvchilarga tiini 
o'zlashtirishga qiziqtirishi lozim; b) 
o'qituvchi tomonidan berilgan topshiriq 
bolalaming o'quv materialini faol idrok 
etishini ta'minlashi zarur; v) mustaqil 
ish hayotiy bo'lishi, o'rganilgan nazariy 
bilimiarni amaliy tatbiq etishning 
vositasi bo'Imog'i kerak.

Boshlang'ich sinflarda tashkil 
qilinadigan mustaqil ishlar hajmi va 
murakkabligi jihatdan quyidagi 
guruhlarga bo'linadi: tayyorlovchi; 
yarim mustaqil yoki oraliq; 
natijasi matnga teng mustaqil 
ishlar.

1. Tayyorlovchi mustaqil 
ishlar. Pedagogik psixologiyadan 
ma'Iumki, boshlang'ich sinf o'quvchilari 
vazifalarni mustaqil bajarishga ancha 
qiynaladilar. Ular berilgan 
topshiriqiami taqlid qilish yo'li bilangina 
bajara oladilar. Ilg'or o'qituvchilar 
birinchi sinfda dastlabki mustaqil 
ishlarni quyidagicha tashkil etishadi: 
awalo, o'qituvchi o'quv qurollariga 
muomala qilish, o'quv qurollaridan 
foydalanish, o'qish va yozish paytida 
partada o'tirish qoidalarini amaliy 
ravishda ko'rsatib beradi. O'quvchilar 
o'qituvchiga ergashib, uning qilgan 
harakatlarini takrorlaydi. Bu ishlar 
asta-sekin murakkablashtirib boriladi. 
O'quvchilar o'qituvchi rahbarligida 
tovushni bo'g'inga, bo'g'inni so'zga 
birlashtiradilar. Gapni so'zga, so'zni 
bo'g'inga, tovushlarga ajratadilar. 
O'quvchilarga tahlil qilishni o'rgatish 
maqsadida ularning diqqati aniq 
narsalarga tortiladi. O'qituvchi rasmni 
osa turib, (rasmda uzum, anor, 
shaftoli, limon, o'rik kabi mevalar 
ifodalangan) o'quvchilarga bunday 
topshiriq beradi: rasmni yaxshilab 
kuzating. Unda nimalar tasvirlangan? 
Ularning nomini esiang. Shirin va 
nordon mevalarning nomini

bildiradigan so'zlarni guruhlarga 
ajrating. O'yiang, yana qaysi mevalar 
shirin va nordon bo'ladi?

Bunday topshiriqiami bajarishda 
o'quvchilar chog'ishtirish usulidan 
foydalanadilar, Topshiriq bajarilgach, 
tahlil uchun «olma» so'zi ajratiladi, 
bo'g'inlarga bo'linadi. Ikkinchi 
bo'g'indagi «m», «а» tovushlarining 
artikulyatsiyasini kuzatish topshiriladi 
(o'quvchilar bu tovushlarni ayta turib, 
partadosh o'rtoqiarining og'ziga 
qaraydi). Suhbat paytida o'quvchilar 
«m» tovushini talaffuz qilganda 
lablarning yumilishi, «а» tovushini 
aytganda og'izning ochilishini o'rganib 
oladilar. Shunga o'xshash ishlarni 
bajarish natijasida o'quvchilar til 
dalillarini kuzatish, jamoada ishiay 
olish malakalarini egallaydi. Bularning 
bari keyingi murakkabroq vazifalarni 
bajarishlarida qo'l keladi.

2. Yarim mustaqil yoki oraliq 
mustaqil Ishlar. Mustaqil ishlarning 
bu turi yetaklovchi savollar, darslik, 
tarqatma materiallar, ko'rsatma 
qurollardan foydalanish asosida 
bajariladi. Misollar: O'qituvchi doskaga 
«paxta» so'zini yozib, o'zakdosh 
so'zlarni topishni buyuradl. O'quvchilar 
«paxta», «paxtazor», «paxtachilik», 
«paxtagul», «paxtali» kabi so'zlarni 
lug'atdan topib yozadilar. Bu ishda 
«paxta» so'zi yetaklovchilik vazifasini 
o'taydi.

3-sinfda «Gapda so'zlarning 
bog'lanishi» mavzusi o'tilganda 
quyidagicha mustaqil ish o'tkaziladi:

1. Gapni so'zlarga ajrating, har bir 
so'zning so'rog'ini aniqiang.

Qor yog'di.
2. Nuqtalar o'rniga tegishli so'zni 

qo'yib, gapni kengaytirib yozing.
... qor yog'di. (oppoq, qizil, ko'm- 

ko'k)
Oppoq qor yog'di.
3. Gapni bugur), qatin so'zlari 

yordamida kengaytirib yozing.

Видип oppoq, qalin qor yog'di.
3. Natijasi matnga teng 

mustaqil ishlar. Ta'Iim ilgarilagan 
sari o'quvchilar yanada murakkabroq 
vazifalarni bajara oladilar. Shuni 
hisobga olib, grammatikadan 
o'rganiladigan bilimlarga bog'langan 
holda ijodiy diktant, hikoya, ish 
qog'ozlari, bayon, insho va boshqa ish 
turlaridan mustaqil ish sifatida 
foydalanish mumkin. Bu ishlar 
hajmining kattaligi, bajarish uchun ko'p 
vaqtni talab qilishi bilan mustaqil 
ishning oldingi turlaridan farq qiladi. 
Bunday mustaqil ishlarning oldingi 
turlaridan farqiash uchun «natijasi 
matnga teng mustaqil ishiar» terminini 
ishlatdik. Shunday qilib, ona till 
darslarida o'tkaziladigan mustaqil 
ishlar tizimi o'quv materialining 
mazmuni sinf o'quvchilarining 
tayyorgarlik darajasi, mustaqil ishni 
bajarish uchun ketadigan vaqtga ko'ra 
aniqianadi.

4. Darslik materiallari ustida 
mustaqil ishlarni tayin etish yo'llari. 
Maktab darsliklarining oldiga qat'iy 
ilmiy -  izchillik, milliy istiqiol g'oyasini 
singdirish kabi qator vazifalar 
qo'yilmog'i zarur. Stabillashgan, 
tajribada o'zini oqlay olgan 
darsliklargina o'quvchilarga har 
taraflama yetuk bilim bera oladi, 
o'quvchilarni mustaqil ishlashga 
odatlantira oladi.

«Ona till» darsliklari materiallari 
o'zida grammatik kategoriyalami, so'z 
yasash shakllari va usuilari, so'z 
o'zgartirish va gap tuzish yo'llari, 
orfoepik va orfografik hamda 
punktuatsion qoidalarni
mujassamlashtirgan. Darslikdagi 
qonun-qoidalar o'zining mavhumligi, 
umumiyligi bilan xarakterlanadi. 
Demak, o'quvchining umumiy taraqqiy 
qilishida ona tili alohida ahamiyatga 
ega bo'lib, uning asosiy vazifalaridan 
biri -  bolalarning tafakkurini o'stirish, 
uianja kitob ustida ishlash malakalarini 
takomillashtirishdan iborat.

Maktablarda o'qituvchilarning ish 
tajribasini o'rganish, o'quvchilarning 
darslik ustida ishlay olish iqtidorlarini 
tekshirish shu xulosaga olib keldiki, 
darslik materiallari o'qituvchilar 
tomonidan atroflicha o'rganilib, 
murakkabligi jihatdan farqianmaydi, 
o'quvchilarga darslik ustida mustaqil

V.Grankin fotosi

ishlay olish ko'nikmalari singdirilmaydi. 
Boshlang'ich sinf o'quvchilari kitob 
ustida ishlash malakasini hosil 
qilmasdan yuqori sinfga ko'chiriladi. Bu 
-  bir tomondan, o'quvchining bundan 
so'ng o'z bilimini oshirish ustida qunt 
bilan ishlashiga to'sqinlik qilsa, 
ikkinchidan, o'quvchilarni qiynab 
qo'yadi. Qisqasi, o'quvchilar mustaqil 
bilim olishga poydevor hosil qilmasdan 
«hayotga yo'llanma» oladi.

Kishining faoliyati evaziga hosil 
qilinadigan shaxsiy sifatiari, bilim 
olishga bo'Igan ishbyoqi uning maktab 
partasida hosil qilgan shaxsiy 
sifatlarining (bilim olish, tevarak- 
atrofdagi voqelikka to'g'ri 
munosabatda bo'lish, irodalilik, 
mustaqillik, tashabbuskorlik va shu 
kabilar) qonuniy davomidir. Kishining 
o'z faoliyati — taraqqiyot asosi. 
Faoliyatdan tashqarida taraqqiyot 
bo'Imaydi. Bu qonuniyat yosh aviod 
uchun alohida ahamiyatga ega. 
O'quvchi maktabda darslik ustida 
mustaqil ishlashni qanchalik puxta 
o'rgansa, maktabni bitirib chiqqandan 
so'ng o'z bilimini oshirish uchun 
shunchalik muvaffaqiyatli ishlay oladi.

Maktab o'qituvchilaridan ba'zilari 
ko'pincha grammatik-orfografik 
qoidalarni ikki-uch jumla bilan aytib 
beradi yoki shu qoidalarni bir 
o'quvchiga o'qifsh bilan chegaralanadi. 
Darslarda o'quvchiair daliilardan 
xulosalar chiqarishga o'rgatilmaydi, 
darslik mashqiarini mustaqil, ongli 
bajarishga bolalar tayyorlanmaydi.

Natijada o'quvchilar darslikdagi 
qoidalarni qumq yodlab oladilar.

Grammatik qonun-qoida ustida 
o'tkaziladigan mashqiar jamoaviy 
xarakterga ega bo'lib, o'qituvchi faqat 
doskaga chiqarilgan o'quvchi bilan 
ishlaydi. Sinf jamoasi esa o'rtog'ining 
doskadagi ishidan nusxa oladi. 
Ko'pchilik maktablarda ta'Iimning 
asosiy nuqsonlaridan biri -  
o'quvchilarga ma'Ium chegarada 
bilimlar e'lon qilinsa-da, ammo 
ularning umumiy aqliy taraqqiyotiga 
yetarli e'tibor bermaslikda, bolalarga 
mustaqil ishlash malakalarini 
singdirmaslikdadir. Bu ahvoini odilona 
tanqid qilib, Prezident I.A.Karimov 
yozgan edi: «Agar bolalar erkin 
fikriashni o'rganmasa, berilgan ta'Iim 
samarasi past bo'lishi muqarrar. 
Albatta, bilim kerak. Ammo bilim o'z 
yo'liga. Mustaqil fikriash ham katta 
boylikdip>.

Darslik materiallari ustida 
o'quvchilarni mustaqil ishlashga 
o'rgatish ikki bosqichda amalga 
oshiriladi: o'quvchilarda tashkiliy-texnik 
malakalarni hosil qilish; darslikdagi 
grammatik qoidalar va mashqiar ustida 
ishlash yo'llarini o'rgafsh.Darslik ustida 
ishlashning tashkiliy-texnik malakalari 
hosil qilinishi bilan birga, ularga darslik 
materiallari ustida ishlash yo'llari ham 
o'rgatiladi.

Alijon HAMROYEV, 
Buxoro Davlat universiteti dotsenti, 

pedagogika fanlari nomzodi.

